
 
 
Tekst, ideeën, regie       An de piano 
ROEL OOSTRA        JOHAN KUIPERS 
         die ok de muziek maekt het 
   mit dank an Rients Gratama, Fokje Hogeveen en 
   Johan Veenstra veur gebruk en meugen bewarken 
   van een tal nummers. 
                   

 

 



Gao d'r mar es even lekker lui veur zitten op je stoel, 

hang mar evenpies gezellig onderuut. 

Alle argernissen van vandaege en dat bin een boel 

haelen wi'j d'r mit oons kluppien zo mar uut. 

Laot et allemaole now mar kommen zo et komt 

en vertrouw d'r op: et komt wel goed, 

want wi'j toveren de knienen ien veur ien vanaovend prompt 

as een goecheler uut oonze hoge hoed! 

Een haandvol woorden, mit wat meziek 

maekt oons gelokkig, dat maekt oons riek. 

Waoromme dan nog treuren, wat kan jow now gebeuren, 

't pergramma staot veur oons vanaovend as een diek! 

Gao d'r mar es even lekker lui veur zitten op je stoel, 

hang mar evenpies gezellig onderuut. 

Alle argernissen van vandaege en dat bin een boel 

haelen wi'j d'r mit oons kluppien zo mar uut. 

Want wi'j praoten, beste meensken, jim graeg even bi'j 

en vanaovend hebben we de kaans! 

Hier te speulen is veur oons een klutien botter in de bri'j 

want we zingen graeg van Remco en van Haans. 

Et laand van Remco, en dat van Haans: 

twie Stellingwarven, mooi in belaans. 

Mar moet d'r wat gebeuren dan moej' wel es wat zeuren 

want dat is veur dat volk de beste stimelaans. 

 

 


